
Víkingur - B68 2-0 (1-0)
1-0: Evrard Blé 2.
2-0: Kaj Leo í Bartalsstovu 75.
Dómari: Ransin N. Djurhuus

Víkingur: Geza Turi - Bárður Hansen, Atli Gregersen, Erling Jacobsen, Hanus Jacobsen - Sølvi 
Vatnhamar (Hjartvard Hansen, 81.), Niclas Niclasen (Fritleif í Lambanum, 57.), Evrard Blé, 
Hsans Jørgen Djurhuus (Joseph Bassene, 81.), Kaj Leo í Bartalsstovu - Lasse Qvist
Gult kort: Evrard Blé, Fritleif í Lambanum 
B68: Hans Jørgensen – Niklas F. Joensen, Jóhan Dávur Højgaard, Ndende, Einar T. Hansen - 
Bjarki Johanesen, Jann Ingi Petersen (Kristian Anton Andreassen, 64.), Jústinus R. Hansen, Remi 
Langgaard - Oddur Højgaard (Henning G. Joensen, 72.), Christian Høgni Jacobsen
Gult kort: Niklas F. Joensen, Jóhan Dávur Højgaard, Remi Langgaard, Kristian Anton Andreassen

B36 - ÍF 1-1 (0-0)
1-0: Dánjal  Rói Olsen 64.
1-1: Jan Ó. Ellingsgaard 90.+2
Dómari: Eiler Rasmussen

B36: Meinhardt Joensen - Høgni Eysturoy (Heini í Skorini, 72.), Sekou Tidiane Souare,Jonas 
Flindt Rasmussen, Símun Joensen - Róaldur Jacobsen, Klæmint Matras, Atli Danielsen, Súni 
Olsen - Símun Hansen (Bárður Olsen, 46.), Lukasz Cieslewicz (Dánjal Rói Olsen, 63.)
Gult kort: Klæmint Matras, Atli Danielsen, Símun Joensen, Heini í Skorini 
ÍF: Jákup Mikkelsen - Áki Petersen (Høgni Madsen, 86.), Bartal Eliasen, Høgni Zachariasen, Jan 
Ó. Ellingsgaard - Frank Poulsen, Karl Løkin - Dánjal á Lakjuni (Jákup Johansen, 75.), Thomas 
Asmussen (Clayton Soares, 68.), Nenad Saric - Simon Skibsted
Gult kort: eingin

NSÍ - FC Suðuroy 0-0
Dómari: Rói Jacobsen

NSÍ: Kristian Joensen - Monrad Holm Jacobsen, Jens Joensen (Pál Mohr Joensen, 33.), Helgi L. 
Petersen, Sjúrður Jacobsen - Debes Danielsen (Pál Mohr Joensen, 72.), Jann Martin Mortensen, 
Andras Frederiksberg, Árni Frederiksberg, Árni Frederiksberg (Ari Ó. Ellingsgaard, 67.) - Magnus 
Olsen, Klæmint A. Olsen  
Gult kort: Monrad Holm Jacobsen, Andras Frederiksberg
FC Suðuroy: Stanislav Kuzma – Suni úr Hørg, Sasa Kolman, Heini Vatnsdal, Kári í Lágabø - Palli 
Augustinussen (Brandur M. Suðuroy, 72.), Ingi Poulsen (Jón Áki Jacobsen, 60.), David Asara, 
Poul N. Poulsen, Jón Krosslá Poulsen - John Tordar Poulsen (Tóki Brattalíð, 90.) 
Gult kort: Jón Krosslá Poulsen, John T. Poulsen

KÍ - HB 1-1 (1-1)
1-0: Kristoffur Jakobsen 23.
1-1: Christian R. Mouritsen 32.
Dómari: Lars Múller

KÍ: Andras Gango - Gunnar Christiansen, Sørmundur Kalsø, Jógvan Isaksen, Heðin á Lakjuni - 
Philip Djordjevic (Álvur F. Christiansen, 71.), Henry Heinesen (Ivan Joensen, 82.), Hjalgrím Elttør, 
Andy Olsen - Kristoffur Jakobsen , Páll Klettskarð (Petur Andreasen, 87.)
Gult kort: Henry Heinesen, Hjalgrím Elttør 
HB: Teitur M. Gestson - Tróndur Jensen, Vagnur Mohr Mortensen, Rógvi Holm, Alex José dos 
Santos - Christian R. Mouritsen, Hallur Hansson, Fróði Benjaminsen, Símun Samuelsen (Kristin 
R. Mouritsen, 56.) - Jógvan Andrias Nolsøe, Andrew av Fløtum (Hendrik Rubeksen, 70.)
Gult kort: Jógvan Andrias Nolsøe

EB/Streymur - TB 1-1 (0-0)
1-0: Egil á Bø 81.
1-1: Bojan Timic br 90.+2.
Dómari: Alex Troleis

EB/Streymur: René Tórgarð - Gert Hansen, Marni Djurhuus, Egil á Bø, Jónhard Frederiksberg 
- Levi Hanssen (Pauli G. Hansen, 57.), Sorin Anghel, Hans Pauli Samuelsen - Leif Niclasen, , 
Arnbjørn Hansen, Arnar Dam (Niels Pauli Danielsen, 65.) 
Gult kort: Marni Djurhuus, Gert Hansen, René Tórgarð, Egil á Bø
TB: Ivan Stojkovic - Tórður Mortensen, Óli Johannesen, Dmitrije Jankovic, Martin Tausen – Dan 
Mortensen, Bárður Dimon, Rógvi Joensen, Gilli Sørensen, Hanus Mortensen, Dan Mortensen – 
Bojan Timic
Gult kort: Tórur Mortensen, Eirikur Magnusarson, Bojan Timic
Reytt kort (2 gul): Tórur Mortensen 70.

nr. 	 lið	 dystir	 vunni	 javnt	 tapt	 + mál	 - mál	 +/-	 stig

1	 Víkingur	 3	 3	 0	 0	 6	 1	 +5	 9 
2	 HB	 3	 2	 1	 0	 6	 1	 +5	 7
3	 ÍF	 3	 2	 1	 0	 5	 2	 +3	 7 
4	 B36	 3	 2	 1	 0	 4	 1	 +3	 7
5	 NSÍ	 3	 1	 1	 1	 3	 2	 +1	 4 
6	 EB/Streymur	 3	 0	 2	 1	 3	 4	 -1	 2
7	 KÍ	 3	 0	 2	 1	 2	 4	 -2	 2 
8	 FC Suðuroy	 3	 0	 1	 2	 0	 2	 -2	 1
9	 TB	 3	 0	 1	 2	 1	 5	 -4	 1 
10	 B68	 3	 0	 0	 3	 0	 8	 -8	 0

Effodeildin

Tað er rár hending, at fýra av dyst­
unum í einum umfari enda við 
javnleiki, men tað er tó komið fyri 
áður. Í ár var tað í triðja umfari, 
sum var á skránni Skírisdag, og í 
fjør var tað í fjórða umfari, sum var 
á skránni 25. apríl ella flaggdagin. 
Ta ferðina var talan um ein útisigur 
og fýra javnleikir. Skírisdag var 
talan um ein heimasigur og fýra 
javnleikir.

Víkingur hevði vitjan av B68, 
og heimaliðið vann 2-0. Aftur hesa 
ferð var tað miðvallarin Evrard Blé, 
sum setti hol á við stútara eftir 
hornasparksinnlegg. Miðvallarin 
av Fílabeinsstrondini er sera væl 
upplagdur á verjukenda miðvallar­
plássinum. Í fjør var hann við í 26 
landskappingardystum fyri Víking, 
uttan at hann skoraði mál. Eftir trý 
umfør í ár hevur hann skorað tvær 
ferðir í landskappingini.

B68 er framvegis bæði stigaleyst 
og málleyst í landskappingini, og 
málmunurin er 0-8.

20 ára gamli miðvallarin Kaj Leo í 
Bartalsstovu hevur ment seg at vera 
ein av lyklaspælarunum á Víkinga­
liðnum. Hann hevur máltev, og 
tað var Kaj Leo, sum korter undan 
leikloki staðfesti heimasigurin og 
harvið veruleikan, at Víkingur er 
ovast á talvuni við fullari úrtøku, og 
at B68 er niðast við ongum stigi.

Saknur í álopsvápnunum
Tá ið B36 í fjør vann FM við met­
høgum stigatali, misti árstalsfelagið 
tvær ferðir á heimavølli. Aðru ferð­
ina vann EB/Streymur 2-1 í Gunda­
dali, og í hinum førunum – í fjórða 
umfari – eydnaðist tað ÍF at røkka 
1-1 í høvuðsstaðnum.

ÍF megnaði aftur Skírisdag 1-1 í 
Gundadali. Tá ið heimafavorittarnir 
í Gundadali ikki vinna, verður oftast 
tosað um vánaligt heimaavrik. 
Eingin ivi er í, at tað hjá B36 er 
saknur í fremsta álopsvápninum. 
Jákup á Borg er so mikið skaddur, at 
hann er ikki førur fyri at spæla, og 
Lukasz Cieslewicz var hálvskaddur 
og noyddist at taka seg av vøllinum. 
Dánjal Rói Olsen loysti hann av, 
og hann legði beinanvegin B36 
framum.

Einki skal takast frá ÍF. Fuglfirð­
ingar nýttu reseptina, sum bygda­
feløg so ofta hava staðið seg væl við 
í Gundadali. Teir vóru frammarlaga 
og lógu tætt í mótstøðumonnunum, 
og teir høvdu góðar møguleikar at 

fáa fleiri mál enn tað, sum vinstri 
vongverjin Jan Ó. Ellingsgaard 
skoraði við rimmar langskoti, tá ið 
vanliga tíðin var farin.

B36 legan var sera misnøgd 
við ÍF málið, sum varð skorað, 
meðan Símun Joensen lá í B36 
brotsteiginum. Dómarin, Eiler 
Rasmussen, lat ikki við seg koma, 
og tá ið ásetingarnar siga, at at tað 
skal spælast, inntil dómarin hevur 
bríkslað, so høvdu teir reyðu form­
liga rættin á sínari síðu.

FC Suðuroy á talvuna
Syðra uppflytaraliðið úr Suðuroy 
fór úr Runavík við málleysum javn­
leiki. Harvið er FC Suðuroy komið á 
stigatalvuna.

NSÍ vann í 2. umfari 2-0 á heima­
vølli ímóti TB. Ímóti FC Suðuroy 
var spælbýtið meiri til heimaliðið, 
enn tað var, tá ið TB vitjaði, men 
hesa ferð var úrtøkan hjá gestunum 
størri. FC Suðuroy misti í fyrsta 
umfari á stokkinum í Gundadali 
ímóti B36. Ta ferðina hevði FC 
Suðuroy upplagdar møguleikar at 
skora fleiri mál. Í Runavík var ikki 
talan um sovornar møguleikar hjá 
FC Suðuroy.

HB misnýtti
gyltan møguleika
Í fjør spældu KÍ og HB eina ferð 
í Klaksvík, og tá var úrslitið 2-2. 
Skírisdag var úrslitið 1-1.

HB hevði gyltan møguleika eitt 
korter undan leikloki at leggja seg 
á sigurskós, men Andras Gango í KÍ 

málinum vardi fyri brotssparkinum 
hjá Fróða Benjaminsen.

Síðstu løtuna royndi KÍ við 
ágangandi spæli at trýsta gestirnar, 
og tað vóru spentar støður.

Talan var ikki um dramatiska 
uppgerð. Kortini endaðu tríggir 
spælarar á sjúkrahúsinum. Sera væl 
upplagdi Símun Samuelsen hjá HB 
varð tíðliga í 2. hálvleiki borin av 
vøllinum, eftir at hann hevði heilsað 
upp á stólpan aftanfyri Andras 
Gango, og Álvur F. Christiansen 
og Kristoffur Jakobsen hjá KÍ fóru 
stutt undan leikloki av vøllinum 
eftir samanbrest í sambandi við 
deyðbóltsstøðu í KÍ brotsteiginum.

Soltið í Streymnesi
Tvær ferðir higartil í ár hevur EB/
Streymur verið roknað sum favo­
rittur á heimavølli, og í báðum før­
um hevur úrslitið verið 1-1. Fyrst 
ímóti KÍ og Skírisdag ímóti TB, 
sum tryggjaði sær eitt stig í tíðini, 
sum dómarin hevði lagt aftrat, tá 
ið Bojan Timic umsetti brotsspark 
til mál.

Tá hevði alt eina løtu bent á 
heimasigur. Tjúgu minuttir undan 
leikloki varð Tórur Mortensen rikin 
av vølli eftir at hava sæð gult fyri 
aðru ferð, og tíggju minuttir seinni 
eydnaðist tað heimaliðnum at fáa 
úrtøku burturúr yvirvágini. Men 
tvøramenn sýndu góðan moral, teir 
løgdu nógv fyri í álopspartinum, og 
tað bar fyrsta málið og fyrsta stigið 
við sær eftir uppflytingina.

joannes@sosialurin.fo

Effo-deildin 3. umfar

Víkingur var 
einasti vinnarin
Fótbólturin Samansetta liðið í Eystur kommunu er einasta liðið 
við fullari úrtøku, eftir at fýra uppgerðir endaðu við stigabýti

B36 legan var sera misnøgd 
við ÍF málið, sum varð skorað, 
meðan Símun Joensen lá í B36 
brotsteiginum. Dómarin, Eiler 

Rasmussen, lat ikki við seg koma
Myndir: Álvur Haraldsen


